Հ Ի Մ Ն Ա Վ Ո Ր Ո Ւ Մ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ  ՆԱԽԱՐԱՐՈՒԹՅԱՆ «ՎԱՀԱՆ ԹԵՔԵՅԱՆԻ ԱՆՎԱՆ ԳՅՈՒՄՐՈՒ ԹԻՎ 2 ԱՎԱԳ ԴՊՐՈՑ» ԵՎ «ԲՅՈՒՐԵՂԱՎԱՆԻ Ս. ՎԱՐԴԱՆՅԱՆԻ ԱՆՎԱՆ ԱՎԱԳ ԴՊՐՈՑ»  ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆՆԵՐԸ ՎԵՐԱՆՎԱՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ՄԱՅԻՍԻ 6-Ի N 575-Ն ԵՎ 2011 ԹՎԱԿԱՆԻ ՀՈՒՆԻՍԻ 2-Ի N 774-Ն ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Անհրաժեշտությունը
ՀՀ կառավարության 2010 թվականի մայիսի 6-ի «Ավագ և հիմնական դպրոցների ցանկը հաստատելու մասին»  N 575-Ն որոշմամբ Գյումրու N 2 միջնակարգ դպրոցը վերակազմակերպվել է ավագ դպրոցի։ Այնուհետև ՀՀ կառավարության 2015 թվականի նոյեմբերի 19-ի N 1355-Ն որոշման 8-րդ կետի համաձայն Գյումրու N 2 ավագ դպրոցին թույլատրվել է 2016-2017 ուսումնական տարվանից կատարել 5-9-րդ դասարանների ընդունելություն : ՀՀ կրթության և գիտության նախարարի 14.07.2016թ. N718-Ա/2   հրամանով դպրոցն անվանակոչվել է  Վահան Թեքեյանի անունով։ 
ՀՀ կառավարության 2015 թվականի օգոստոսի 18-ի «Հայաստանի Հանրապետության  կառավարության  2010 թվականի մայիսի 6-ի N 575-Ն որոշման մեջ փոփոխություններ կատարելու մասին»  N 941-Ն որոշման 2-րդ կետի համաձայն Բյուրեղավանի Ս. Վարդանյանի անվան ավագ դպրոց պետական ոչ առևտրային կազմակերպությանը  թույլատրվել է 2016-2017 ուսումնական տարվանից կատարել 5-9-րդ դասարանների ընդունելություն:
Հաշվի առնելով այն հանգամանքը, որ «Հանրակրթության մասին» օրենքի 8-րդ հոդվածով սահմանված է ուսումնական հասատատությունների տեսակները՝ ըստ իրականացվող հանրակրթական հիմնական ծրագրերի և ըստ կրթական ծրագրերի աստիճանի, որտեղ 5-12-րդ դասարաններում կրթական ծրագրեր իրականացնող հաստատությունը վարժարանն է, ուստի անհրաժեշտություն է առաջացել շրջանառել Հայաստանի Հանրապետության կրթության, գիտության, մշակույթի և սպորտի նախարարության «Վահան Թեքեյանի անվան Գյումրու թիվ 2 ավագ դպրոց» և  «Բյուրեղավանի Ս. Վարդանյանի անվան ավագ դպրոց»  պետական ոչ առևտրային կազմակերպությունների վերանվանելու վերաբերյալ որոշման նախագիծը:
2. Ընթացիկ իրավիճակը և խնդիրները 
[bookmark: _GoBack]Նկատի ունենալով վերոգրյալը ՀՀ կրթության, գիտության, մշակույթի և սպորտի նախարարությունը առաջարկում է՝ Հայաստանի Հանրապետության կրթության, գիտության, մշակույթի և սպորտի նախարարության «Վահան Թեքեյանի անվան Գյումրու թիվ 2 ավագ դպրոց» և  «Բյուրեղավանի Ս. Վարդանյանի անվան ավագ դպրոց»  պետական ոչ առևտրային կազմակերպությունները վերանվանել համապատասխանաբար Հայաստանի Հանրապետության կրթության, գիտության, մշակույթի և սպորտի  նախարարության «Գյումրու Վահան Թեքեյանի անվան վարժարան» և Հայաստանի Հանրապետության կրթության, գիտության, մշակույթի և սպորտի  նախարարության «Բյուրեղավանի Սամվել Վարդանյանի անվան վարժարան» պետական ոչ առևտրային կազմակերպություններ և սահմանել, որ դպրոցների գործունեության  առարկան  (5-12-րդ դասարաններ) հանրակրթական հիմնական և  լրացուցիչ ծրագրերի իրականացնումն է: 
Ստորև ներկայացվում  է  ԿՏԱԿ-ի տվյալների բազայում 03-07-2025 թվականի դրությամբ ձևավորված հաշվետվության մեջ առկա տեղեկատվությունը Հայաստանի Հանրապետության կրթության, գիտության, մշակույթի և սպորտի նախարարության «Վահան Թեքեյանի անվան Գյումրու թիվ 2 ավագ դպրոց» և «Բյուրեղավանի Ս. Վարդանյանի անվան ավագ դպրոց» պետական ոչ առևտրային կազմակերպությունների աշակերտական համակազմի վերաբերյալ։
	Հաշվետվության ձևավորման ամսաթիվը / 2025-07-18

	Օգտագործված են հետևյալ ֆիլտրերը

	Դպրոց / Ենթակայություն / ՀՀ ԿԳՄՍՆ

	Դպրոց / Դպրոցի տիպը ըստ կրթական ծրագրերի աստիճանի / Միջին (5-9 դասարաններ), Ավագ (10-12 դասարաններ)

	Մարզ
	Շրջան
/համայնք
	Դպրոց
	Դպրոցի տիպը՝ ըստ կրթական ծրագրերի աստիճանի
	Աշակ-րդ երտ.
	5-րդ դաս.
	6-րդ դաս.
	7-րդ դաս.
	8-րդ դաս.
	9-րդ դաս.
	10-րդ դաս.
	11-րդ դաս.
	12-րդ
 դաս.

	
	
	
	
	
	
	
	
	
	
	

	Կոտայք
	Բյուրեղավան
	ք. Բյուրեղավանի Ս.Վարդանյանի անվան ավագ դպրոց
	Ավագ
 (10-12 դաս.)
	379
	28
	42
	60
	46
	50
	53
	10
	50

	Շիրակ
	Գյումրի
	Վ. Թեքեյանի անվ. Գյումրու թիվ 2 ավագ դպրոց
	Ավագ 
(10-12 դաս.)
	341
	22
	22
	39
	32
	41
	151
	132
	139



2024-2025 ուսումնական տարում Վահան Թեքեյանի անվան Գյումրու N 2 ավագ  դպրոցի 5-9-րդ դասարաններում սովորողների թիվը 156 է, իսկ Բյուրեղավանի Ս. Վարդանյանի անվան ավագ դպրոցի 5-9-րդ դասարաններում սովորողների թիվը 226 է։
3.Կարգավորման նպատակը
2025-2026 ուսումնական տարվանից Հայաստանի Հանրապետության կրթության, գիտության, մշակույթի և սպորտի նախարարության «Վահան Թեքեյանի անվան Գյումրու թիվ 2 ավագ դպրոց» և «Բյուրեղավանի Ս. Վարդանյանի անվան ավագ դպրոց» պետական ոչ առևտրային կազմակերպությունները վերանվանելով վարժարանի՝ «Հանրակրթության մասին» օրենքի պահանջներին համապատասխան կշարունակեն  իրականացնել 5-9-րդ դասարաններում սովորողների  ընդունելություն: 
	4.Նախագծի մշակման գործընթացում   ներգրավված  ինստիտուտները և անձինք
Նախագիծը մշակվել է Կրթության, գիտության, մշակույթի և սպորտի  նախարարության կողմից:
5.Ակնկալվող արդյունքը
Նախագծի ընդունման դեպքում ակնկալվում է ապահովել սովորողների՝ հիմնական կրթություն ստանալու  իրավունքը:
6. «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ».
Նախագծի ընդունումը բխում է Կառավարության 2021-2026թթ. ծրագրի «Կրթություն բաժնում ամրագրված ծրագրերից, մասնավորապես՝  հանրակրթության  ոլորտում առկա  խնդիրների լուծման համար անհրաժեշտ հանրակրթության ամբողջական և շեշտակի փոփոխություններից, որի հիմնաքարերից մեկը  մինչև 2026 թվականը հանրակրթության նոր չափորոշիչների  ամբողջական ներդրումն է,  Հայաստանի Հանրապետության հանրակրթական դպրոցներում, ինչպես նաև դպրոցական արդիական ու հագեցած ենթակառուցվածքի, ներառական ու զարգացող միջավայրի, կրթական որակյալ բովանդակության ձևավավոևումը, ըստ որի ոլորտում նախատեսվող աշխատանքները միտված են լինելու քաղաքակիրթ, ստեղծագործ, նախաձեռնող, կարողունակ, մրցունակ և ապագան իր սեփական երկրում պատկերացնող քաղաքացու ձևավորմանը:
7. Նախագծի ընդունման կապակցությամբ պետական կամ տեղական ինքնակառավարման մարմինների բյուջեում ծախսերի և եկամուտների ավելացում կամ նվազեցում չի նախատեսվում:
